Гуырдзыстоны закъон  
Цардыуагон минимумы бахыгъды фæткы тыххæй  
(2024 азы 1 мартъийы уавæрæй)
Цардыуагон минимум у Гуырдзыстоны æмбæстæгты социалон хъахъхъæды æмæ социалон гарантиты бындур æмæ арæзт у цæрджыты къаддæрифтонггонд хайы фарсхæцынадæн. Цардыуагон минимум бындуриуæг кæны паддзахады рдыгæй нысанон социалон политикайы ауадзынæн.  
Сæр I. Сæйраг хай  
Статья 1. Закъоны нысæнттæ  
Ацы закъон бæлвырд кæны бæстæйы рæзты нырыккон этапыл сæйраг социалон нормативы – цардыуагон минимумы формирады æмæ спайда кæныны принципты, уый сфидар кæныны æмæ рабæрæг кæныны фæткы.  
    Статья 2. Цардыуагон минимумы æмбарынад  
Цардыуагон минимум у иу цæрæгыл фæлхасгæнæн товары аргъадон равдыст, кæцы бæстæйы социалон-экономикон рæзты æмвæзадмæ гæсгæйæ ифтонг кæны адæймаджы минималон физиологон æмæ социалон домæнты ифтонгады.  
    Статья 3. Цардыуагон минимумы нысаниуæг  
1. Цардыуагон минимум у социалон ориентир, кæцы пайдагонд цæуы:   
а) цæрджыты царды æмвæзады ивынæдты равдисынæн;  
б) цæрджыты къаддæрифтонггонд хайы сбæлвырд кæнынæн æмæ нысанон социалон политикайы ауадзынæн;  
в) мыздты, пенситы, стипендиты, æххуысты æмæ æндæр социалон дæттинæгты минималон бæрцады сбæрæг кæнынæн;  
г) социалон программæты, национ хæдзарады рæзыны ахæм моделы бакусынæн, кæцы ифтонг кæны æмбæстæгты фæлхасгæнæны нормæты этапгай æввахскæнынады æхсæнадæмон стандартты æмбæлон нормæтимæ.  
2. Гуырдзыстоны статистикайы национ куыстуат (сакстат) бахынцы цардыуагон минимумы аргъады, кæцыйы бындурыл дæр бæлвырдгонд цæуы æмахаст цардыуагон минимумы æмæ минималон æфтиагы ‘хсæн. 

3. Фæлхасгæнæн аргъты индексмæ гæсгæйæ фæлхасгæнæн аргъты рæзыны фæстиуæгæн цардыуагон минимумы æмæ минималон æфтиагы ‘хсæн æмахасты фæфыддæры рæстæджы æркастгонд цæуы минима​лон æфтиагы бæрцад цардыуагон минимумимæ сфидаргонд æмахасты сæндидзынæн.  
4. Банысангонды бындурыл минималон æфтиагы бæрцады рабæрæг кæнын æххæст цæуы фæстаг корректирадæй æртæ мæйы фæстæ.  
5. Фæлхасгæнæн аргъты æмæ инфляцийы стабилизацийы уавæрты цæрджыты царды æмвæзады фæхуыздæр кæнынмæ гæсгæ æрцæудзæн куысты мызды минималон бæрцады этапгай æввахскæнынад цардыуагон минимумимæ.  

    Статья 4. Цардыуагон минимумы бахыгъды фæтк  
1. Цардыуагон минимум бахыгъдгонд цæуы нормативон-статистикон методы бындурыл, цæугæ (æлхæныны) астæуккаг аргътæм гæсгæйæ. Нормативон методы спайда кæнынæй формиргонд цæуы хæлцадон къалата, кæцы æвдисы хæлцы продуктты пайда кæныны минималон нормæты, фæлæ статистикон методæй бæрæггонд цæуы хæрдзтæ æнæхæлцадон товары æмæ лæггадыл, кæцы нысан кæны фæлхасгæ​нæджы фактон æмвæзады.    
2. Цардыуагон минимумы формирадæн бындурæвæрд цæуы куыстхъом нæлгоймаджы хæлцадон продукты къалата.  
    Статья 5. Цардыуагон минимумы нормæты æмæ нормативты сбæрæг кæнын   
Цардыуагон минимумы сбæрæг кæнынæн хъæугæ хæлцадон продукты къалатийы сконды, нормæты æмæ нормативты бæлвырд кæны æмæ æнæмæнгдзинады цауы рабæрæг кæндзæн Гуырдзыстоны оккупаци​гонд территоритæй лигъдæтты, куысты, æнæниздзинады æмæ социалон хъахъхъæды министрад.

Гуырдзыстоны 2018 азы 5 июлы закъон №3070 – веб-фарс, 11.07.2018 аз.
    Статья 6. Цардыуагон минимумы бахыгъды фæстиуджыты методикæйы сбæлвырды æмæ уым ивынæдты бахасты фæтк  
Цардыуагон минимумы бахыгъды методикæйы сбæлвырд кæнын æмæ йæм ивындзинæдты бахæссын æххæст цæуы Гуырдзыстоны хицауады уынаффæйæ, æхсæнадон барады юридикон гоймаджы – Гуырдзыстоны статистикайы национ куыстуаты (сакстаты), Гуырдзыстоны оккупацигонд территоритæй лигъдæтты, куысты, æнæниздзинады æмæ социалон хъахъхъæды министрады, Гуырдзыстоны финансты министрады æмæ Гуырдзыстоны экономикæйы æмæ æнæцудгæ рæзты министрады хъуыдыйæдты бындурыл.  

Гуырдзыстоны 2011 азы 22 мартъийы закъон №4469 – веб-фарс, 01.04.2011 аз.
Гуырдзыстоны 2013 азы 20 сентябры закъон №1245 – веб-фарс, 08.10.2013 аз.
Гуырдзыстоны 2018 азы 5 июлы закъон №3070 – веб-фарс, 11.07.2018 аз.
Сæр II. Хатдзæгон уагæвæрдтæ  
    Статья 7. Закъоны тыхы бацыд  
Ацы закъон архайын райдайæд мыхуыры рацыдæй уайтагъд.  
Гуырдзыстоны президент

Шеварднадзе Эдуард.
Тбилис,
1997 азы 17-æм апрель.   
№649– IIс.
